
2.  Adakah  Kerajaan  Negeri  bercadang  untuk  menambah  bilangan
perkhidmatan  bas  percuma  terutamanya  di  Kawasan  Dewan
Undangan  Negeri  (KADUN)  Sungai  Acheh  memandangkan  ada
beberapa sekolah di KADUN Sungai Acheh dan kebanyakan ibu
bapa terdiri daripada golongan kurang berkemampuan.

YB. JAGDEEP SINGH DEO A/L KARPAL SINGH 
MENJAWAB BAGI PIHAK Y.A.B. KETUA MENTERI

2.  Kerajaan  Negeri  memahami  keperluan  golongan  kurang
berkemampuan  yang  ingin  mendapatkan  perkhidmatan  bas
percuma bagi mengurangkan kos sara hidup harian. 

Walau  bagaimanapun,  objektif  pelaksanaan  perkhidmatan  bas
percuma  Congestion  Alleviation  Transport (CAT)  ialah  untuk
menggalakkan  penggunaan  pengangkutan  awam  dan
mengurangkan  kesesakan  lalu  lintas  berdasarkan  kriteria-kriteria
pemilihan kawasan seperti berikut:

(i) Kawasan  berdensiti  tinggi.  Padat  dengan  kawasan
perumahan/perindustrian/perniagaan;

(ii) Kawasan yang mengalami kadar kesesakan trafik yang tinggi;

(iii) Kawasan yang perlu dinaik taraf sistem pengangkutan awam
termasuk infrastruktur yang membantu;

(iv) Kawasan yang mempunyai banyak aktiviti harian/perniagaan
dan lain-lain; dan 

(v) Kawasan yang tidak mempunyai perkhidmatan bas sebelum

ini.

Bagi  KADUN  Sungai  Acheh,  Kerajaan  Negeri  bersedia  untuk
meneliti  dan  mempertimbangkan  cadangan  penambahan
perkhidmatan  ini  sekiranya  terdapat  keperluan  dan  memenuhi
kriteria pemilihan kawasan yang telah ditetapkan.

